
                                          Аурухана директорының 

«Қазақстан Республикасы Президентінің Іс басқармасы Медициналық орталығының ауруханасы» ШЖҚ РМК сатып алу комиссиясы туралы ереже

1. Жалпы ережелер

1. Осы Ереже «Қазақстан Республикасы Президентінің Іс басқармасы Медициналық орталығының ауруханасы» ШЖҚ РМК (бұдан әрі - Комиссия) сатып алу комиссиясының функциялары мен өкілеттіктерін айқындайды.
2. Комиссия сатып алынатын тауарлардың, жұмыстардың, көрсетілетін қызметтердің техникалық тапсырмаларын және (немесе) техникалық ерекшеліктерін қарайтын және әлеуетті өнім берушілердің ұсыныстарының сатып алынатын тауарлардың (жабдықтардың), жұмыстардың, көрсетілетін қызметтердің техникалық ерекшеліктеріне сәйкестігіне, сондай-ақ Е-lab деректерін талдау, әлеуетті өнім берушілердің ұсыныстарын бағалау, әлеуетті өнім берушіні таңдау туралы шешім қабылдау негізінде тауарларды сатып алудың орындылығына қатысты сараптамалық қорытынды дайындайтын алқалы орган болып табылады және мемлекеттік тапсырысты орындауға арналған шарттың барлық уақытында қолданылады.
3. Комиссия құрамы «Қазақстан Республикасы Президентінің Іс басқармасы Медициналық орталығының ауруханасы» ШЖҚ РМК (бұдан әрі - Аурухана) директорының бұйрығымен бекітіледі, оған мыналар кіреді: директор немесе директордың орынбасары, бюджетті жоспарлау және қаржылық мониторинг бөлімінің маманы; мемлекеттік сатып алу бөлімінің маманы; гранттық және бағдарламалық қамтамасыз ету шеңберінде жобалар мен бағдарламаларды сүйемелдеу бойынша ғылым және инновация бөлімінің маманы - гранттық және бағдарламалық-нысаналы қаржыландыру шеңберінде заң бөлімінің заңгері, жобаның немесе бағдарламаның ғылыми жетекшісі немесе оның орынбасары; тиісті құзыреттіліктің мамандары, келісім бойынша тартылатын сарапшылар.
4. Комиссия өз қызметінде «Ғылыми-зерттеу институттары мен жоғары және (немесе) жоғары оқу орнынан кейінгі білім беру ұйымдарының бюджет қаражаты есебінен өткізілетін ғылыми зерттеулер мен ғылыми жұмыстарды орындау үшін қажетті тауарларды, жұмыстарды, көрсетілетін қызметтерді сатып алу қағидалары» Қазақстан Республикасы Ғылым және жоғары білім министрінің 2024 жылғы 26 қарашадағы № 538 бұйрығын басшылыққа алады.

2. Комиссияның міндеттері мен функциялары

[bookmark: z3036]5. Комиссияның негізгі міндеттері:
1) ғылыми зерттеулер жүргізу үшін қажетті сапалы тауарлар мен қызметтерді сатып алуды қамтамасыз ету арқылы ғылыми зерттеулердің сапасын арттыру;
2) тауарларды, жұмыстарды және көрсетілетін қызметтерді сатып алу кезінде бюджет қаражатының экономикалық тұрғыдан тиімді жұмсалуын қамтамасыз ету арқылы бюджет қаражатын тиімді пайдалану; 
3) әлеуетті өнім берушілер арасында адал бәсекелестік үшін жағдай жасау арқылы бәсекелестікті қамтамасыз ету, бұл тауарлардың, қызметтердің, жұмыстардың сапасын жақсартуға және олардың құнын төмендетуге ықпал етеді;
4) ғылыми және (немесе) ғылыми-техникалық қызмет субъектілеріне E-lab арқылы сатып алынған жабдықты бірлесіп (ұжымдық) пайдалануға қолжетімділікті ұсыну арқылы ғылыми жабдықты тиімді пайдалану;
5) сыбайлас жемқорлық тәуекелдерін және теріс пайдалануды болдырмау мақсатында сатып алудың нақты және ашық рәсімдерін белгілеу арқылы сатып алудың ашықтығын қамтамасыз ету.

3. Комиссия қызметін ұйымдастыру

6. Комиссия отырыстары қажеттілігіне қарай өткізіледі.
7. Мемлекеттік сатып алу бөлімінің маманы Комиссия хатшысына сатып алынатын тауарларға, жұмыстарға, көрсетілетін қызметтерге түскен коммерциялық ұсыныстарды немесе прайс-парақтарды ұсынады.
8. Комиссия отырысы басталғанға дейін үш жұмыс күні бұрын Комиссия хатшысы сатып алу құжаттарын Комиссия мүшелерінің қарауына енгізеді.
9. Комиссия тауарларды, жұмыстарды және көрсетілетін қызметтерді сатып алудың баға ұсыныстарын (конкурстық баға ұсыныстарын) немесе коммерциялық ұсыныстарын (прайс-парақ) қарайды және оның мүшелерінің жалпы санының кемінде үштен екісін құрайтын кворум болған кезде шешім қабылдайды.
10. Комиссия қатысушылардың санының жай көпшілік даусымен ашық дауыс беру арқылы шешім қабылдайды. Егер оған Комиссия мүшелерінің жалпы санының көпшілік дауысы берілсе, шешім қабылданды деп есептеледі. Дауыстар саны тең болған кезде Комиссия төрағасының дауысы (болмаған кезде - төрағаның орынбасары) шешуші болып табылады. Комиссия хатшысы дауыс беру нәтижелерін отырыстың хаттамасында тіркейді, ол бес жұмыс күні ішінде ресімделеді. 
11. Комиссия хатшысы Комиссияның ұйымдастырушылық қызметін қамтамасыз етеді, оның мүшесі болып табылмайды және шешім қабылдау кезінде дауыс беруге құқығы жоқ. Комиссия отырысын өткізу күні мен уақыты көрсетілген Комиссия отырысын шақыруды және кворумды қамтамасыз етуді комиссия хатшысы оның әрбір мүшесін электрондық пошта арқылы хабардар ету жолымен немесе хабарламалармен алмасу сервистерін қоса алғанда байланыстың өзге де тәсілдерін қолдана отырып жүзеге асырады.
12. Тауарларды, жұмыстар мен қызметтерді сатып алуды қарау жөніндегі комиссияның барлық отырыстары хаттамаланады, қосымша бейнеге тіркеледі. Отырыстардың бейне архиві комиссия отырыстарының хаттамаларымен бірге сақталады.



4.	Құқықтары мен міндеттері

13. Комиссияның құқығы бар:
1) жеткізушілерден қосымша ақпарат сұратуды жүзеге асыруға; 
2) өз құзыретіне кіретін мәселелер бойынша түсініктемелер, ұсынымдар, нұсқаулар беруге және шешімдер қабылдауға құқылы;
3) Қазақстан Республикасының заңнамасына сәйкес өзге де құқықтарды жүзеге асыруға құқылы.
14. Комиссия мыналарды қамтамасыз етуге міндетті:
1) жұмыстар мен көрсетілетін қызметтердің баға ұсыныстарын (конкурстық баға ұсыныстарын) немесе коммерциялық ұсыныстарын (прайс-парағын) қарау кезіндегі тәуелсіздігі, сапасы және объективтілігі;
2) құпиялылықты сақтау;
3) Комиссия қызметін құжаттандыру, отырыстарды өткізу тәртібін айқындау, отырыстардың хаттамаларын жүргізу, оның мүшелерін алдағы отырыстар туралы хабардар ету, сондай-ақ отырыстарды ұйымдастыру; құжаттарды сақтау және архивтеу; 
4) осы Ережеде көзделген функцияларды сапалы және уақтылы орындау;
5) жүктелген міндеттер мен функцияларды орындау бойынша комиссияның қызметін ұйымдастыру.

5. Қорытынды ережелер

23. Осы Ережеге өзгерістер мен толықтырулар енгізу, комиссияны тарату Аурухана директорының бұйрығымен жүзеге асырылады.

